
NOTIFICATION FOR LAUNCHING OF ONLINE PORTAL
FOR SUBMISSION OF APPLICATIONS FOR CLASSES IX & XI LEST-2027

Online Registration portal for filling up vacant seats through Lateral Entry Selection Test (LEST)-2027 for
admission to classes IX & XI for the session (2027-28) is launched. The candidates may apply free of
cost by visiting the following links:
For class IX: https://cbseitms.nic.in/2026/nvsix_9
For class Xl: https://cbseitms.nic.in/2026/nvsxi_11
The last date of submission of online application is 30.09.2026. The Prospectus is available on the
registration portal.

ISSUED BY NAVODAYA VIDYALAYA SAMITIMIPR No. 1543, Dt. 01/09/2026

Advertisement
Advt. No. MBDA/ MBMA/HR/786/2021/Vol-II/918, Dated Shillong, the 02nd September 2026

Meghalaya Basin Development Authority (MBDA)/ Meghalaya Basin Management Agency (MBMA)
invites online applications from the eligible candidates for Apprenticeship Training Program. The
application form link and other information's related to program are available on the MBDA’s
website https://www.mbda.gov.in Link for online application: https://forms.gle/zYFRBDp3m33LWib1A
candidates are to fill the application form on or before 17th September 2026.
Sl. Name of the Desired Educational Qualification No. of Course
No. Apprenticeship & Requirement Vacancy Duration

Program

1.1

Bachelor’s degree in engineering/ technology,
preferably in Computer Science, Information
Technology, Computer Applications, Geomatics or
related disciplines, with a Diploma/ Certificate in
Geoinformatics, GIS, Remote Sensing or related field.
Or
Master’s Degree in Remote Sensing & GIS,
Geoinformatics, Geospatial Science/Technology, or
related disciplines, preferably with a computer/IT
background and programming knowledge.
Or
M.Sc./M.A. in Geography, Geology, Environmental
Science, Earth Science or related disciplines, with a
Diploma/Certificate in GIS, Geoinformatics or Remote
Sensing, and computer science/ IT

02 03-
Months

Geographic
Information
System-
Information
Technology
(GIS-IT)

Sd/-
General Manager (HR)

Meghalaya Basin Development AuthorityMIPR No. 1557, Dt. 02/09/2026

Ïap 5, mynsaw palat 50 ngut na ka jingther namding ka
US ha ka jaka khawai ïathoh shongkurim ha Iran
Tehran, Nailur: Ka Red
Crescent ka Iran ka la ong ha
ka sngi ba Ar ba la lah ba san
ngut ki briew kynthup ïa iwei
i khynnah rit ki la ïap bad
palat 50 ngut ki la mynsaw na
ka jingther namding ka US ha
kawei ka jingkhawai iathoh
shongkurim ha ka thaiñ
shathie jong ka ri.

“Hadien ka jingther
namding jong ka US, ki
lyngkhot jong u namding ki la
bthei ha kawei ka ïingshong
briew ha ka nongbah Kuhestak,
ha Sirik county jong ka jylla
Hormozgan, ha kaba ka
jingkhawai ïathoh shongkurim
ka dang ïaid shakhmat,” ong ka
Red Crescent ha ka jingthoh ha
ka X.

Ka video ba la sam da ka
account jong ka sorkar Iran, ka
pyni ïa ki jingjot bad ki
jingjulor kiba bun bah ha ka
jaka khawai iathoh
shongkurim ha Sirik hadien
kane ka jingthombor jong ka
US, ha kaba la ïohsngew ïa ki
briew kiba iam lyniar ha
lyndet.

Kham hashwa, u deputy

governor jong ka jylla
Hormozgan, u Ahmad Nafisi,
u la ong lyngba ka tnad
telebishon jong ka sorkar jylla
ba arngut ki briew ki la iap bad
katto katne ngut kiwei pat ki
la mynsaw.”

Ka shnong Sirik kaba don
shaphang shathie ka don
harud jong ka khap duriaw bah
Hormuz kaba kongsan bha.

Ka United States ka la ong
ba ka la pynlong ïa ki
jingthombor pyrshah ïa ki
thong jong ki shipai
Revolutionary Guards ka Iran
hadien ki jingpyrshang
thombor ba dang shen jong ki
pyrshah ïa ki jhad khaii pateng
ha ka ka khap duriaw bah
Hormuz bad pyrshah ïa ki
dkhot ka tnad shipai jong ka
kiba don ha katei ka thaiñ.

Ha ka sngi ba Ar ba la lah
ki lad pathai khubor ka Iran ki
la iathuh ba ki la don ki
jingbthei ha ki katto katne tylli
ki nongbah ha shilynter bad
shaphang mihngi jong ka
Hormuz bad kumjuh ruh ha
kawei ka kad liengsuin ha ka
thain Kerman.

Ka Iran, ka la don ha ka
thma bad ka US naduh ka 28
tarik Rymphang hadien ba ka
US-Israel ki la sdang ia ki kam
thombor kaba la shim ia ka
jingim jong u nongialam ba
hakhliehduh jong ka Islamic
republic, u Ali Khamenei ha
ryngkat ki heh shipai.

Ka Iran ka la pynphai kylla
da kaba thombor ha kylleng
ka thain, kata da kaba thmu

U nong India napdeng ki 12 ngut kiba ïap na ka jingthombor
ka Russia ha ka nongbah Kyiv ka Ukraine: Ong u  Zelensky

Kyiv, Nailur :Kumba 12 ngut
ki briew, ba kynthup ïa uwei
u nong India, ki la ïap bad
palat phew ngut kiwei pat, ki
la mynsaw na ki jingthombor
kiba na suiñ da ki shipai ka
Russia sha ki bynta jong ka
nongbah Kyiv ka Ukraine ha
ka miet sngi Nyngkong ba la

lah, ong u Volodymyr
Zelensky President ka
Ukraine.

Kane ka jingthombor kaba
triem jong ka Moscow sha ki
thaiñ Kyiv ba kham heh ha
ka nongbah Kyric ka la jia ha
ka por ba u President ka
Russia, u Vladimir Putin, u

don ha ka nongbah jong ka
Kyrgyzstan, ha Bishkek na ka
bynta ka jingïalang kaba 2 jong
ka Shanghai Cooperation
Organisation (SCO) Summit,
ha kaba u la ïakynduh ïa u
Myntri Rangbahduh ka India
u Narendra Modi bad ïakren
halor ki mat jong ka thaiñ bad
ka pyrthei.

Kitei ki jingthombor ki
dei ki sngi ba hynriew ba bud
jong ki jingshah thombor ha
ka nongbah jong ka Ukraine
ha kaba ki bor synshar ki la
ong ba ki iingshong briew bad
kiwei kiwei ki jingtei jong ki
riew paidbah ki la shah
pynjulor katba ki kynhun
aijingiarap ba kyrkieh ki la
jubab ia ki jingpluh ding ha
ki katto katne ki jaka.

Haba pynpaw lyngba ka
rynsan social media, u
Zelenskyy u la ong ba naduh
ka janmiet jong ka sngi
Nyngkong, ki jingther bom
kiba na suiñ ha ryngkat bad
ki drone ki la ïai bteng pyrshah
ïa ka Odesa bad ïa kane ka
thaiñ.

"Baroh, ki don 12ngut ki
briew kiba la iap, napdeng
jong ki, uwei u nongshong
shnong ka India, bad da ki
phew ngut kiwei pat ki la
mynsaw ha katei ka jingshah
thombor," u la ong.

Katkum ka jingong jong u
president ka Russia ka la
pyndonkam da shibun bah ki
drone  bad ki namding
ballistic missile ha katei ka
jing thombor kaba pynjulor ia
ki iingbriew bad ki jingtei
jong ki riew paidbah.

U nongialam ka Ukraine
u la kynnoh shuh shuh ba ia
ki jingthombor jong ka Russia
la khein ba ka long ban pynjot
ia ki jingim katba lah bad kane
ka la seisoh tang namar haba
ki tiar iada suin kim biang
satia.

Kane ka kam thombor ka
la wan jia ruh tang khyndiat
sngi hadien ka jingiap jong ki
37 ngut ki briew na ki
jingthombor jong ka Russia
lyngba ki namding bad ki
drone sha ki bynta jong ka
nongbah Kyiv ka Ukraine.

Ka Russia ka la nangpynjur ïa ki jingthombor sha ki bynta
ka Ukraine.

Ïap 16, mynsaw 28 ngut na ka jingkylla khongpong
ka bos ha ka surok bah ha Sinai, Egypt

Cairo, Nailur: Ka tnat ka
koit ka khiah ka Egypt
hynne ka sngi Balang ka la
ong ba ka jingkylla
khongpong jong kawei ka
bos ha ka thaiñ mihngi ka
Sinai Peninsula ka Egypt ka
la pynïap ïa 16 ngut ki briew
bad pynmynsaw ïa 28 ngut

kiwei pat.
Haduh 20 tylli ki kali

ambulance ki la wan poi mar
mar sha katei ka jaka ba la
jia kaba don hapdeng ki jaka
jngohkai pyrthei ba pawnam
jong ka Dahab bad ka
Nuweiba ha ki rud duriaw
ka South Sinai, ong ka tnad.

Kitei ki lanot ki kynthup
ïa 10 ngut ki briew kiba dei
na Jordan, ong ka tnad
telebishon ka sorkar.

“Shiphew ngut ki nong
Jordan ki la ïap hadien ba
kawei ka bos kaba kit ia ki
nongleit nongwan ka la kylla
khongpong ha ka surok

Ka bos kaba la pra phom bad shim ïa ka jingim jong ki phew ngut ki briew.

Dahab-Nuweiba ha South
Sinai ka Egypt”, ong ka lad
pathai khubor ka Jordan bad
bynrap ba katei ka bos ka la
kit haduh 43 ngut ki briew
bad 22 ngut ki dei na Jordan.

Ki bor sorkar ki la ong ba
ïa kitei kiba mynsaw la
pynkit noh mar mar sha ki
jaka sumar ban ioh ia ka
jingsumar, hynrei kim shym
la batai bniah ïa ka daw kaba
lam sha katei ka jingjia.

Ki jingjia aksiden kali ki
ju jia khah khah ha ki bynta
jong ka Egypt, bad bunsien
la kynnoh halor ka jingniah
kali thurmur, ka jingbym
maramot bha bad ka
jingbym pyntreikam ia ki
kyndon ain.

Ha u bnai ba la dep, ym
duna ia ka 18 ngut ki briew,
kiba bun na ki, ki khynnah
samla kiba la iap ha ka thain
shatei ka Egypt hadien ka
jingiatyngkhuh hapdeng ki
ar tylli ki trok pick-up kiba
kit ia ki nongtrei bylla.

Ïoh kem ki shipai Israel ïa u Nongïalam ba halor ka
Hamas na ka jingkhynra ha Gaza :Ong u PM Netanyahu

Tel Aviv, Nailur: U Benjamin
Netanyahu, Myntri Rangbah
duh ka Israel u ïathuh ba ki
shipai  ka Israel ha ka sngi ba
Ar ba la lah ki la ïoh ban kem
ia uwei u heh nongïalam ka
Hamas ha ka por ba ki la pyn
long ïa ka jingkhynra ha Gaza,
ïa kaba ki heh ka tnat ka koit
ka khiah ka Palestine ki ïathuh
ba ka la wanrah ïa ka jingïap
jong ki sawngut ki briew.

U Netanyahu u la ong ha u
kyrwoh ba katei ka
jingkhynra ka dei kaba thmu
pyrshah ïa u khlieh jong ka
kynhun pahara hapoh jong ka
Hamas ha Gaza, kata khlem
da ai shuh shuh ia ki jingtip

kiba bniah. Katba ki lad pathai
khubor ka Israel ki la ithuh ïa
u kum u Muein al-Arabid.

Ki shipai bad ka tnad
syntiat hapoh ka ri jong ka
Shin Bet ki la ong ha ka
jingpynbna ba ïatreilang ba ka
thong ka la trei dang shen ban
pynskhem ïa ka jingsynshar
jong ka seng lehnoh Hamas
halor ka thaiñ shatei ka Gaza
bad ban pynïaid shakhmat ïa
ki jingshah thombor pyrshah
ïa ki shipai IDF.

Ki la bynrap ruh ba la
pynkynriah noh ïa u sha Israel
ban tohkit bniah Ha ka
jingïatreilang bad ka
jingkhynra lyngba ki shipai

ryngkew, ka Israel ka la ther
ïa ki katto katne ki thong ha
katei ka jaka khnang ban weng
ïa ki jingma ïa ki shipai jong
ka, ong u kyrwoh.

 Ki sakhi ki la iathuh ba
ki la don kumba shiphew tylli
ki jingshah thombor ha ka step
jong ka sngi ba Ar ba la lah ha
ka thain sepngi jong ka
nongbah Gaza, ha kaba ka
tnad iada ri   jong katei ka thain
ka la iathuh ba lai ngut ki
khynnah bad kawei ka
kynthei ki la iap, kata ka
kurim jong u Arabid, ong ki
lad pathai khubor ka Palestine.

Ka Hospital Al-Shifa ha ka
nongbah Gaza, ka la

pynthikna ïa ka jingkheiñ ba
la ai da ka civil defence kiba
treikam kum ki bor pyllait im
hapoh ka Hamas.

Ki dur ba la pyni da ka
lad pathai khubor hadien kitei
ki jingshah thombor, ki pyni
ia ki met iap jong ki arngut ki
khynnah kiba la sop da ki jain
rong ia kiba la rah lyngba ki
surok.

"Kawei ka jeep ka la
sangeh hapdeng surok bad ka
la sdang ban synreit kuli
pathar sha kadiang bad sha
kamon. Ka la ïai bteng ban siat
sha ngi kumba hap slap kaba
la neh palat 15 minit," ong ka
Wafika al-Helou lyngba ka lad
pathai khubor da kaba batai
ïa ka jingjia kaba  shyrkhei
bad bym lah ban shah.

Uwei pat u sakhi u Mutaz
Abu Asr, u la kren shaphang
ki jingther kuli bad ki drone
ha kaba   u la batai ba ki la don
haduh palat santylli ki
jingthombor kiba la jia tang
hapoh ka lai minit.

Ha u kyrwoh ka Hamas ka
la pynrem jur ïa kane ka
jingkhynra bad ka la ong ba
ka la  pynlong ïa ka jingïakren
bad ki nongpynïasuk bad u
Nickolay Mladenov”, u
nongmihkhmat  na ka bynta
ka Gaza hapoh ka “Board of
Peace” ba la kyrshan da ka
US, uba la bynshet ban
pyntreikam ïa ka plan sangeh
iasiat kaba la long ha u bnai
Risaw bala dep.

Ki riewkieng atiar ka seng lehnoh Hamas ka Palestine hapoh Gaza.

pyrshah ia ki ktem shipai bad
ki jingdon jingem jong ka US.

Ki jingther bom kiba
tyngeh ha ki sngi kiba
nyngkong ka la neh haduh 40
sngi, hynrei hadien ki
jingthombor ki la jia khamtam
ha kylleng ka khap duriaw
Hormuz bad kaba la pynduna
ïa ka jingkyrmen ban poi sha
ka jingïateh kular jingsuk kaba
khatduh.

Jah rngai 93 ngut ki nongtrei hapoh ka tunnel
ha Nepal; Ym lap sakhi ki drone ban don
kiba ïoh lait im

GOVERNMENT OF MEGHALAYA
OFFICE OF THE PRINCIPAL, JOWAI

PUBLIC SCHOOL, JOWAI.
No. JPS/E-2/2026-27/594-A Dated Jowai, the 1st September, 2026.

ADVERTISEMENT
Forms for Admission to Class KG for the Academic
Session 2027 will be issued by the School Office
with effect from 7th September, 2026 to the 25th

September, 2026 on working days from 11.00 am to
3.00 pm.
Last date for submission of forms is 1st October, 2026.
Students must attain the age of 5 years on or before
the 1st January, 2027 for the forms to be issued and
considered for admission. All details can be
obtained from the School’s office.

Sd/-
Principal

Jowai Public School,
Jowai.MIPR No. 1552, Dt. 02/09/2026

Kathmandu, Nailur: Ki
nongpyllait im kiba pynlong
ka jingwad ha ka jaka
pyntrei ia ka projek pynmih
bording ha Nepal kaba la
shah ktah ha ka jingshlei um
ki la poi sha kaba kut jong
ka tunnel da kaba
pyndonkam da ki thermal
drone hynrei kim shym la
lap satia ban don kiba ïoh
lait im.

Ym duna ia ka 93 ngut ki
nongbylla la ngeit ba ki la
hapoh katei ka tunnel jong
ka Rasuwagadhi
Hydropower Project ha
Rasuwa district bad mynta
ym shym la lap shuh ia ki.

Kane ka jingkhynra ha
Rasuwagadhi kaba la don
bynta lang da ki shipai ka
Nepal, ki Engineer bad ka
kynhun ki nongpyniaid ia ki
drone. Ki nongpyllait im ki
la rung shapoh katei ka
tunnel hadien ba ka
jingshlei um ha ka wah
Bhote Koshi ka la pynmih ia
ka jingyer ba ki nongtrei ki
lah ban sahkut ha kaba kut
jong kane ka tunnel.

Ka kynhun ka la lah ban
poi shaduh ka jaka ba kut
bad ka la pyndonkam da ki
drone ban talasi hapoh,
kynthup ïa ki jaka kiba lah
ban long kiba eh ne kiba ma
ban talasi,  ynrei ym shym la
don dak ei ei ba don mano
mano hapoh.

Ka Secretariat jong u
Myntri Rangbahduh ka ri,
ka la iathuh ha ka sngi
Nyngkong ba katei ka
kynhun ba la ialam da ki
shipai, ka la wanphai noh
hadien ba ki la khynra ia
katei ka tunnel jong ka
projek Rasuwagadhi kaba
111 megawatt.

Hadien ba ka kynhun
pyniaid drone ka la lap ba
ym don mano mano ruh
hapoh katei ka tunnel kumta
la pynkut noh ia ka jingwad
bad ki nongpyllait im ki la
leitphai biang sha Dhunche
kaba don ha Rasuwa district.

Da ki spah ngut ki
nongtrei ki don shapoh
khyndew ha ki katto katne
ki projek pynmih bording ha
Nepal hadien ba ka umsaw
ka la pynjot ia katei ka ri
bad pyniap ia ki spah ngut
ki briew. Ha ki katto katne ki
jaka ki nongpyllait im ki la
ïaleh ban pynthikna la kito
kiba la pyntip ba ki la jah ki
sahkut hapoh ki tunnel ki la
phet krad sha ki jaka kiba
kham jrong, ne ki la shah rah
noh ha ka jingshlei um.


